
PRAEFATIO

Operae politicae in effectibus laboris humani negativis eliminandis (quibus quaestiones
gravissimae oecologicae oriebantur) nostris diebus magis magisque voluntariae sunto. In naturae
ambientis protectione directio peior monstratur: e.g. silvae naturales et caeli mitis et zonae
(sub)tropicae evanescunt territoriis agriculturalibus destructis, cum maria polluantur; oecosystemata
complicata vulnerabilia mutantur et permultae species plantarum bestiarumque moriuntur.

Quaestiones de emolumento cum effectibus continuatis inter gravissimas res numerentur, ut
cooperationes internationales creentur ad solvenda pericula sive oeconomica sive socialia sive
culturalia sive humana ubique existentia. Ibi iura hominum semper servanda et postulanda sunt velut
libertates singulorum hominum nationibus sexu linguis religionibus nequaquam obstantibus.

Ut effectus efficaces sint progressio fiat cum solutionibus sempiternis. Hinc sincere
affirmemus ut telluris materiae, quibus nos nunc (ab)utimur, prolibus multis supersint atque suppetant.
Attentio, quae hodie mutationibus climatis mundani tribuitur, exemplo sit, quemadmodum libertas
humana et populorum progressio rumpantur, si oeconomica incepta a protectione oecologica
separantur. Quaestionum oecoprotectoriarum hodiernarum solutio fit non solum instrumentis
modernis, quae paulo ante excogitata sint in circulis oecologorum vetustati plus minusve propitiorum.
Immo oportet valores omnes mutari apud singulos homines, apud societatem, apud genus humanum.

In progressione, cui fuerint - quoad oecoprotectionem et securitatem socialem
oeconomicamque - effectus continuati, poscamus, ut pollutionum auctores ipsi sumptus tolerent.

Nuper sentitur crescentia utilitatis voluntarie pariendae mira quod attinet ad oecologicam
protectionem. Instrumentorum aptorum varietas pullulat, propterea quod vel institoribus ipsis interim
conscientia oecoprotectoria est. Processus varii gradatim et officialiter ordinantur, quorum
divulgatione exploratio augetur tam in theoria quam in praxi. Experientia singulis in studiis aquista
generaliter praesentetur emendeturque.

Moderatio oecoprotectoria ante oculos ponit instrumenta multa voluntaria pro circumiectorum
protegendorum politica, quae systematice adeatur. Organa et societates et communitates dumtaxat
subeant mores meliores quoad naturam protegendam.

EMS, EMAS, Cura publica viridis quae dicuntur, signatio in mercibus oecologice perfectis:
ecce exempla magnifica voluntaria rerum externarum salvandarum caussa. Nihil lege sancitur, nihil
commodi affertur, nihil poenae inest. Agitur de instrumentis strategicis praecvenientibus; consentaneum
est ea optime pollutioni minuendae adhiberi posse.

In cursu temporis, quo rationes strategicac modernae contra naturam ambientem pollutam in
dies melius efficiuntur, spatium inter quaestionum apparitionem et earum solutionem in cunctis
passibus confectoriis exiguum fiat. Protectio oecologica dynamice adolescat et in vitam socialem
integretur. Consuetudine mercatorum et hominum consumentium mutata cotidie actus praemonitorii
multiplicabuntur nemine salvo. Protectio oecologica in rebus quaestuariis norma erit et in ipsis
processibus confectoriis consumptoriisve plus animadvertetur.

Disputatoribus die 30 January 2019 Posonii/Bratislaviae methodos politicas oecoprotectorias
confabulantibus in animo est, ut de digno suggestu non solum periti sed etiam politici regionales
nationalesque et administratores certiores fiant de emolumentis recentioribus quoad bonam
dispensationem et frugiferam curationem rerum naturalium circumiacentium. Opiniones reciprocas
vive commutari fas est.

